
 
ЦАГААЧЛАЛЫН БУС ВИЗ 

 
Жуулчны болон ажил хэргийн визний шаардлага 

 
 
Энэ хуудсын Англиар уншихыг хүсвэл энд дарна уу. Adobe Acrobat Reader ашиглан 
дараах .pdf файлыг интернэтээс татаж авч болно. Хэрэв Adobe программ байхгүй 
бол хамгийн сүүлийн үеийн хувилбарыг интернэтээс татаж авна уу. 
 
Хэрэгцээтэй мэдээлэл: Ярилцлаганд орох хүмүүс олон байдаг учраас аялах 
өдрөөсөө нилээд өмнө ярилцлаганд орох цагаа урьдчилан товлож, хураамжаа 
төлсөн байхыг зөвлөж байна. Бид зөвхөн Америкт үргэлжлүүлэн суралцахаар явах 
гэж буй оюутнууд болон үхэл зовлон тохиолдсон хүмүүсийн визний асуудлыг 
яаралтай шийдвэрлэнэ. 
 
Визний асуудлыг яаралтай шийдвэрлэх тухай дэлгэрэнгүй мэдээллийг эндээс үзнэ 
үү. 
 
Визний өргөдлийг Даваа, Лхагва, Пүрэв, Баасан гаригуудын 8.30 –аас 10.30-ийн 
хооронд авч байна. Бүх виз мэдүүлэгчид товлосон цагтаа ирэх шаардлагатай бөгөөд 
эс тэгвэл 6 сарын дотор дахин ярилцлагын цаг товлох эрхгүй болно. 
 
АНУ-ын хилээр орохын тулд юуны түрүүнд та визтэй байх ёстой. Энэ нь богино 
хугацааны аялалд зориулсан цагаачлалын бус виз эсвэл байнга оршин суухад 
зориулсан цагаачлалын виз байж болно.  АНУ руу ажил хэргээр зорчин явагсад В-1 
гэсэн цагаачлалын бус визтэй байх шаардлагатай бөгөөд аялал жуулчлалаар, эсвэл 
эмчилгээ хийлгэхээр явах гэж байгаа бол В-2 гэсэн визтэй байх ёстой. Оюутан, түр 
хугацааны ажилчин, онгоцны болон далайн багийн гишүүн, сэтгүүлч зэрэг өөр 
зорилгоор явах гэж байгаа хүмүүс тохирох ангиллын виз мэдүүлэх шаардлагатай. 
 
  
Аялалын болон ажил хэргийн виз хэрхэн мэдүүлэх тухай 
 
Цагаачлалын бус визний ярилцлагын цаг товлох:  
 
Цагаачлалын бус визний ярилцлагын цаг хэрхэн товлох тухай зааварчилгаа авахыг 
хүсвэл энд дарна уу. 
 

Шаардлагатай баримт бичиг 
 

1) DS-156 электрон маягтыг үнэн зөв бөглөж, гарын үсэг зурсан байх 
(интернетээр бөглөөд хэвлэж авах). Энэ маягт нь интернэтэд байгаа 
бөгөөд маягтын дугаар дээр даран гаргаж авна. Бид маягт дээрх бүх 
мэдээллийг бичигдсэн байдлаар нь шалгадаг тул бүх мэдээллийг, 



ялангуяа төрсөн он, сар, өдөр, овог нэр зэргийг зөв оруулсан эсэхээ 
нягтална уу. Мөн та зураасан код бүхий маягт гарч ирэх эцсийн шатыг 
гүйцэд дуусгах ёстой. Маягтан дээр зураасан код харагдахгүй байвал 
хэвлэж болохгүй. Хэвлэсэн хувь тод, хар байх ёстой. 

2) Цагаачлалын бус виз хүсч байгаа 16-45 хүртэл насны бүх эрэгтэйчүүд 
аль улсын иргэн, хаана өргөдөл гаргаж байгаагаас үл хамааран DS-157 
маягтыг нэмэлт бөглөх шаардлагатай. Дээрх маягтын дугаар дээр дарвал 
DS-157 маягтыг .pdf хэлбэрээр татан авч болно. 

3) Гадаад ПАСПОРТ нь өргөдөл гаргагчийн Америкийн Нэгдсэн Улсад 
байх хугацаа дууссанаас хойш дор хаяж зургаан сарын хугацаанд 
хүчинтэй байх,  

4) Сүүлийн зургаан сарын дотор, цагаан фон дээр бүтэн нүүрээрээ эгц 
урагш харж авахуулсан хоёр хувь ПАСПОРТЫН ГЭРЭЛ ЗУРАГ (5 см х 
5 см). Хоёр чих ил гарсан байх ёстой. Хар бараан шил, шашны бус 
толгойн өмсгөлтэй зургийг хүлээн авахгүй. 

 

Нэмэлт баримт бичиг 
 
Виз мэдүүлэгч нь АНУ-ын хуулийн дагуу аялалын аль нэг ангилалд багтаж 
байгаагаа батлан харуулах ёстой. Аялалын зорилго, Америкийн Нэгдсэн Улсаас 
буцаж ирэх санаа зорилго, аялалын зардлыг хэрхэн гаргахыг нотлон харуулахуйц 
баримтуудыг бүрдүүлэн өгч болно. Виз мэдүүлэгч бүрийн нөхцөл байдал өөр өөр 
байдаг учраас яг ийм тийм баримт бүрдүүлэх шаардлагатай хэмээн тодорхойлох 
боломжгүй юм. 
 

(1) АНУ руу албан ажлаар зорчиж буй хүмүүс АНУ дахь хүлээн авагч 
байгууллагаасаа аялалын зорилго, АНУ-д байх хугацааг нь зааж, 
аялалын зардлыг тухайн байгууллагаас гаргана гэсэн бичиг авчирч 
болно. 

 
(2) АНУ руу аялал жуулчлалын зорилгоор зорчиж буй хүмүүс АНУ-д байх 

хугацаандаа зочлохоор төлөвлөж байгаа хамаатан садан, найз нөхдөөсөө 
авсан захидал бичиг болон төлөвлөсөн аялалд оролцох тухай баталгааг 
авчирч болно. 

 
(3) АНУ руу эмчилгээний зорилгоор зорчиж буй хүмүүс хийлгэх гэж буй 

эмчилгээний зардлыг тооцсон мэдэгдэл, эмнэлэгт хэвтэх зардлын 
тооцоог эмч болон эмнэлгээс тус тус авч болно. Мөн эдгээр зардлыг 
хэрхэн төлөхийг харуулсан баримт үзүүлэх хэрэгтэй. 

 
Тухайн нөхцөл байдлаас хамааран виз мэдүүлэгч нь аялалын зорилгоо баталж, гэр 
бүл, ажил эрхлэлтийн байдал болон өмч хөрөнгө эзэмшдэг  зэрэг эх орондоо 
зайлшгүй буцаж ирэх шалтгаантай болохоо тодорхойлсон бусад баримтыг 
бүрдүүлэн өгч болно. 
 



!!! Бүрдүүлсэн баримт бичиг, мэдээллээ консулын хэлтэст шууд илгээхгүй байхыг 
хүсье.Тэдгээр баримт бичгээ виз мэдүүлэгч нь ярилцлаганд орохдоо Консулын 
ажилтанд өгөх ёстой. Ингэснээр тухайн виз мэдүүлэгч виз авах шаардлага хангасан 
гэж үзэж болохгүй бөгөөд виз мэдүүлэгч өөрөө ярилцлагын үед визийн шалгуурыг 
хангах ёстой. 
 

ВИЗИЙН ШАЛГУУРЫГ ХАНГАХ 
 
Аялалын виз хүссэн виз мэдүүлэгч нь Цагаачлал болон Иргэншлийн Хуулийн зүйл 
ангид заасны дагуу виз авах шалгуурыг хангаж байгаагаа харуулах ёстой. Энэ нь 
виз мэдүүлэгч бүрийг цагаачлах зорилготой гэж үздэг учраас аялалын виз хүссэн 
виз мэдүүлэгч дараах зүйлийг батлан харуулж дээрх урьдчилсан төсөөллийг няцаах 
ёстой. Үүнд: 
 

 Аялалын зорилго нь АНУ руу ажил хэрэг, аялал жуулчлал, эмчилгээний 
зорилгоор зорчиход оршиж байгаа, 

 АНУ-д тодорхой хугацаагаар байх төлөвлөгөөтэй, 
 АНУ-аас гадна оршин суух газартай бөгөөд түүнийгээ орхих зорилгогүй 
байгаа. 

 
Виз мэдүүлэгч эх орондоо буцаж ирэх таатай нөхцөл болох байнгын ажил, бизнес, 
санхүү, гэр бүл,, нийгэм/соёлын хэлхээ холбоо байгаа гэдгээ батлан харуулж чадах 
ёстой. Хуульд заасны дагуу виз мэдүүлэгч эх орондоо буцах ирэх баталгаагүй буюу 
цагаачлалын бус статусын нөхцлийг хангаж чадахгүй байна гэж Консул үзвэл виз 
олгохоос татгалзах үүрэгтэй. 
 

НЭМЭЛТ МЭДЭЭЛЭЛ 
 

(1) Ихэнх тохиолдолд бид зөвшөөрсөн визийг ярилцлаганд орсон өдрийн 
дараачийн ажлын өдөр олгодог боловч зарим визний асуудлыг 
шийдвэрлэхэд илүү хугацаа шаардагдаж болно. Виз мэдүүлэгчид 
Америкийн Нэгдсэн Улсын хууль сахиулах байгууллагатай ямар нэг асуудал 
үүсгэсэн бол Холбооны мөрдөх товчооны бүртгэлд орно гэдгийг анхаарна 
уу. Хэрэв виз мэдүүлэгчийн мэдээллийг зайлшгүй шалгах шаардлагатай 
болбол энэ ажиллагаа дуустал виз олгох боломжгүй бөгөөд үүнд хэдэн 
долоо хоног ч шаардагдаж магадгүй. 

(2) Визийг хугацаанаас нь өмнө нь цуцлаагүй бол тухайн виз хүчинтэй 
хугацаагаа дуустал хүчинтэй байна. 

(3) Аялал жуулчлалын виз мэдүүлэгчид баримт бичгээ бүрдүүлж, АНУ-ын 
элчин сайдын яамны консулын албанд өргөдөл гаргахдаа туслах хүн 
хөлсөлж авах шаардлагагүй. 

(4) Баримт материалаа санаатайгаар худал бүрдүүлэх буюу залилан мэхлэх 
аргаар виз авахыг оролдвол Америкийн Нэгдсэн Улсад зорчих виз олгохоос 
бүрмөсөн татгалзахад хүрч болно. 



(5) Хэрэв консул танд виз олгохоос татгалзвал татгалзсан үндэслэлийг нь 
няцаах шинэ сайн баримт байгаа тохиолдолд виз мэдүүлэгч дахин виз хүсч 
өргөдөл гаргаж болно. Шинэ баримт байхгүй тохиолдолд консул асуудлыг 
дахин авч үзэх үүрэггүй. Нэг жилийн дотор дахин виз мэдүүлэхгүй байхыг 
зөвлөдөг бөгөөд нэг жилийн дараа тодорхой өөрчлөлт гараагүй бол виз 
олгогдоно гэсэн баталгаа байхгүйг анхаарна уу.  

 
*** Виз мэдүүлэгч нь Консулын олгосон виз Америкийн Нэгдсэн Улс руу нэвтрэх 
баталгаа биш гэдгийг ойлгох ёстой. Зөвхөн АНУ-ын хилийн боомт дээрх 
Цагаачлалын албаны ажилтан аялалын визтэй хүний Америкийн Нэгдсэн Улсад 
байх хугацааг тодорхойлдог. Харин консул энэ хугацааг тодорхойлохгүй. 
 

НЭМЖ ЛАВЛАХ ЗҮЙЛС 
 
Визийн талаархи ерөнхий мэдээллийг usvisa@state.gov гэсэн хаягаар Төрийн 
Департаментаас асууж лавлаж болно. Сэдвийн мөрөнд асуултынхаа сэдвийг заана 
уу (тухайлбал: суралцах виз, аялалын виз, ажлын виз, гэр бүлийн хүний виз, 
баталгаа гэх мэт) 
Шалгагдаж байгаа визний асуудлаар лавлахыг хүсвэл Улаанбаатар хот дахь Элчин 
сайдын яамтай 976-11-329095 утсаар буюу Мягмар гаригаас бусад ажлын өдрүүдэд 
15:00-16:00 цагийн хооронд cons@usembassy.mn имэйлээр лавлана уу. 
Нэмэлт мэдээлэл авахыг хүсвэл http://travel.state.gov/visa хаягаар орж үзнэ үү. 
Суралцах визтэй холбоотой тодорхой мэдээлэл авахыг хүсвэл 
http://travel.state.gov/visa/temp/types/types.1268..html хаягаар орж үзнэ үү. Энд I-20 
маягт, санхүүгийн дэмжлэг, оюутны диплом, гэрчилгээ, сургуульд элссэн тухай 
баталгаа зэрэг суралцагчдад тавигдах нэмэлт шаардлагын тухай бүрэн мэдээлэл 
багтсан байдаг. 

 


